
22. Poeta Mħabbat 

 

 

Muża qaddisa, 

kemm huwa ħelu 

iż-żmien li ngħaddi miegħek! 

Kemm hi sbejħa l-għanja 

li qed tnebbaħni! 

Iżda, ja Muża tiegħi, 

agħdirni, 

ninsab imħabbat, 

ikolli nitlaq 

biex barra noħroġ il-barmil taż-żibel, 

ikolli mmur il-ħanut 

nixtri ħalib u ħobż u toilet paper, 

il-ħxejjex kollha 

qegħdin jgħajtuli 

biex insaqqihom! 

ikolli mmur! 

Forsi, 

xħin nerġa’ lura 

int terġa’ tiġi ħdejja 

u l-għanja ħelwa 

li qed tnebbaħni 

ma tmurx mar-riħ; 

imma min jaf? 

